
VA MONITORING QILISHNING IQTISODIY 

Annotatsiya: Ushbu tadqiqotda kimyo sanoatida investitsion loyihalarni baholash va monitoring qilish tizimlarining 
iqtisodiy samaradorlikka ta’siri o‘rganilgan. Moliyaviy ko‘rsatkichlar, xavfsizlik choralari, ekologik monitoring va texnologik 
nazoratning umumiy samaradorlikka ta’siri tahlil qilindi. Monitoring darajalari va axborot texnologiyalarining integratsiyasi 
orqali ishlab chiqarish jarayonlarida aniqlik, uzluksizlik va xarajatlarni optimallashtirish imkoniyatlari ko‘rsatib berildi. 
Tadqiqotda real manbalar asosida takliflar ishlab chiqildi.

Kalit so‘zlar: kimyo sanoati, iqtisodiy samaradorlik, monitoring tizimi, investitsion baholash, xavfsizlik, ekologik nazorat, 
axborot texnologiyalari.
Abstract: This study examines the impact of project evaluation and monitoring systems on economic efficiency in the 
chemical industry. It analyzes financial indicators, safety measures, environmental monitoring, and technological control. 
The integration of monitoring levels and information technologies is shown to improve accuracy, continuity, and cost 
optimization in production processes. Practical recommendations were developed based on real sources.

Keywords: chemical industry, economic efficiency, monitoring system, investment evaluation, safety, environmental 
control, information technologies.
Аннотация: В данном исследовании рассмотрено влияние систем оценки и мониторинга инвестиционных проектов 
в химической промышленности на экономическую эффективность. Проанализированы финансовые показатели, 
меры безопасности, экологический мониторинг и технологический контроль. Показано, как интеграция уровней 
мониторинга и информационных технологий способствует точности, непрерывности и оптимизации затрат в 
производственных процессах. На основе реальных источников разработаны практические предложения.

Ключевые слова: химическая промышленность, экономическая эффективность, система мониторинга, оценка 
инвестиций, безопасность, экологический контроль, информационные технологии.

K I R I S H
Kimyo sanoatida ishlab chiqarish barqarorligini ta’minlash va resurslardan unumli foydalanish uchun 

har bir loyiha aniq ma’lumotlar asosida baholanishi va kuzatuvda bo‘lishi zarur. Ushbu soha korxonalari ko‘p 
bosqichli texnologik jarayonlarga ega bo‘lib, har bir bosqichda xavfsizlik, samaradorlik va xarajatlar nazorati 
muhim hisoblanadi.

Loyihalarni moliyaviy ko‘rsatkichlar orqali baholash orqali sarmoya rentabelligi aniqlanadi. Biroq, bu 
ko‘rsatkichlar jarayon davomida yuzaga keladigan xavflar, energiya sarfi, jihozlarning ishlash holati yoki 
ekologik ta’sir kabi omillarni to‘liq aks ettirmaydi. Shu sababli monitoring tizimlaridan foydalanish samaradorlikni 
kengroq baholash imkonini yaratadi.

Monitoring tizimlari ishlab chiqarishdagi harakatlarni nazorat qilish, ko‘rsatkichlarni tahlil qilish va qaror 
qabul qilishda aniqlikni oshirishga yordam beradi. Ushbu tizimlar orqali ma’lumotlar to‘plami shakllanadi, undan 
foydalangan holda texnik xizmat muddatlari, nosozlik ehtimollari va ortiqcha xarajatlar oldindan aniqlanishi 
mumkin. Natijada loyiha boshqaruvi aniqroq va xavflar nazorat ostida bo‘ladi.

Mazkur tadqiqotda kimyo sanoatida loyihalarni monitoring qilish va baholash orqali iqtisodiy samaradorlikni 
oshirish imkoniyatlari o‘rganiladi. Tahlillar xalqaro manbalarga asoslanib olib borildi. Baholash usullari, 
monitoring darajalari va texnologik vositalarning iqtisodiy natijalarga qanday ta’siri borligi bosqichma-bosqich 
ko‘rib chiqildi.

M A V Z U G A  O I D  A D A B I Y O T L A R  S H A R H I
Kimyo sanoatida investitsion loyihalarni baholash va monitoring qilish amaliyotining iqtisodiy samaradorlikka 

ta’siri ko‘plab ilmiy manbalarda yoritilgan. Ushbu adabiyotlar monitoring tizimlarining nafaqat texnik nazorat, 
balki iqtisodiy ko‘rsatkichlarga ijobiy ta’siri borligini isbotlaydi.

Birinchi navbatda, investitsion qarorlarni qabul qilishda qo‘llaniladigan moliyaviy baholash ko‘rsatkichlari 
– net bugungi qiymat (NPV), ichki foyda normasi (IRR), foydalilik indeksi (PI) va qaytish muddati (Payback 
Period) kabi mezonlar muhim vosita sifatida e’tirof etilgan. Bu ko‘rsatkichlar loyihaning moliyaviy jihatdan 
samaradorligini baholashda hal qiluvchi rol o‘ynaydi [3]. Biroq ushbu yondashuvlar xavfsizlik, ekologik 
barqarorlik yoki operatsion ishonchlilik kabi noaniq, ammo muhim omillarni yetarlicha qamrab olmaydi. Bu 
kamchilikni bartaraf etish zarurligi boshqa tadqiqotlar orqali asoslangan [4].

Monitoring tizimlarining ishlab chiqarish xavfsizligiga ta’siri bo‘yicha ham aniq dalillar mavjud. Jarayonni 
doimiy nazorat qilish orqali texnologik nosozliklar, uzilishlar va avariyaviy holatlarning oldi olinadi, bu esa 
moliyaviy yo‘qotishlarning kamayishiga xizmat qiladi [2]. Ayniqsa, “Return on Safety Investment” (ROSI) kabi 
indikatorlar orqali xavfsizlik choralari natijasida yuzaga kelgan iqtisodiy foydani aniqlash imkoni yaratiladi. Bu 
tahlillar xavfsizlikka yo‘naltirilgan investitsiyalarni asoslashda yordam beradi [5].

Monitoring tizimlarining samaradorligi faqat xavfsizlik bilan cheklanmaydi. Ular ishlab chiqarish 
samaradorligini oshirish, jarayonlarni optimallashtirish va energiya resurslaridan oqilona foydalanishda ham 
muhim ahamiyat kasb etadi. Doimiy kuzatuv orqali energiya sarfi, xomashyo isrofi, uskuna ishonchliligi kabi 
ko‘rsatkichlar nazorat qilinadi va natijada ishlab chiqarish tannarxi pasayadi [8].

Monitoring tizimlarini joriy qilish jarayoni bosqichma-bosqich amalga oshiriladi. Ushbu bosqichlarning har 
biri loyiha hayotiyligiga va uning iqtisodiy natijalariga ta’sir ko‘rsatadi. Monitoring bosqichlari tizimli yondashuv 
asosida ishlab chiqilgani ilmiy adabiyotlarda asoslangan [1].

Axborot-kommunikatsiya texnologiyalari, sun’iy intellekt va katta hajmdagi ma’lumotlarni qayta ishlash 
tizimlarining monitoring jarayonlariga integratsiyasi ishlab chiqarishdagi muammolarga tezkor javob qaytarish 
imkonini beradi. Bunday avtomatlashtirilgan monitoring tizimlari orqali aniqlik va iqtisodiy ishonchlilik 
sezilarli darajada oshadi [13]. Ayniqsa, sun’iy intellekt asosida ishlovchi tizimlarning joriy etilishi monitoring 
samaradorligini yangi bosqichga olib chiqadi [12].

Monitoring jarayonlari orqali ekologik barqarorlikni ta’minlash ham alohida o‘rganilgan. Chiqindilar hajmi, 
havoga chiqariladigan zararli gazlar miqdori, suv sarfi kabi ko‘rsatkichlarning nazorati ekologik talablar bilan 
bir qatorda iqtisodiy foyda ham keltiradi. Ushbu yo‘nalishda olib borilgan tadqiqotlar barqarorlik va iqtisodiy 
natijalar o‘rtasidagi uzviy bog‘liqlikni isbotlagan [9]. Bu fikr ekologik ko‘rsatkichlarning nafaqat ijtimoiy, balki 
iqtisodiy ahamiyatini ochib beradi [11].

Bundan tashqari, loyiha samaradorligini ko‘p mezonli baholashda hayotiy sikl tahlili (LCA) va Data 
Envelopment Analysis (DEA) modellaridan foydalanish keng tarqalgan. Ushbu modellar yordamida alternativ 
loyihalar qiyoslanadi, resurslardan qanchalik samarali foydalanilayotgani aniqlanadi va eng maqbul variant 
tanlanadi [4]. Bunday yondashuv loyihalardagi zaif jihatlarni aniqlash hamda ularni bartaraf etish orqali umumiy 
iqtisodiy samaradorlikni oshirishga xizmat qiladi [14].

Monitoring natijalari asosida strategik darajadagi qarorlar qabul qilish imkoniyati ham muhim ilmiy mavzu 
sifatida ko‘rilgan. Tahlillarga ko‘ra, monitoring faqat real vaqt kuzatuvi emas, balki uzoq muddatli sarmoyaviy 
strategiyalarni shakllantirishda axborot bazasi sifatida qaralishi zarur [12]. Shu orqali investitsion xavf kamayadi, 
qarorlar ishonchliroq bo‘ladi va loyiha barqarorligi ta’minlanadi.

Yuqoridagi adabiyotlar monitoring va baholash tizimlarining iqtisodiy, ekologik va strategik samaradorlik 
bilan bevosita bog‘liqligini tasdiqlaydi. Monitoring tizimlari bugungi kunda nafaqat jarayonlarni nazorat qilish, 
balki ulardan olinadigan ma’lumotlar orqali ilmiy asoslangan qarorlar qabul qilish vositasiga aylangan.

T A D Q I Q O T  M E T O D O L O G I YA S I
Ushbu tadqiqotda kimyo sanoatidagi investitsion loyihalarni baholash va monitoring qilish tizimlarining 

iqtisodiy samaradorlikka ta’siri o‘rganildi. Tanlangan metodologiya tizimli tahlilga asoslanib, xalqaro ilmiy 
manbaning kontent tahlili asosida amalga oshirildi. Analitik yondashuvda moliyaviy indikatorlar (NPV, IRR), 
xavfsizlik ko‘rsatkichlari (ROSI), hamda ekologik samaradorlik modellari (CGE, LCA, DEA) asosiy tahlil 
mezonlari sifatida belgilandi. Shuningdek, monitoringning texnologik va strategik bosqichlardagi rolini o‘rganish 
maqsadida jarayonli tahlil va sxematik vizualizatsiya usullari qo‘llanildi. Bu yondashuv monitoring va baholash 
tizimlarining qaror qabul qilishdagi amaliy qiymatini har tomonlama yoritishga xizmat qildi.

T A H L I L  V A  N A T I J A L A R
Tadqiqot natijalari kimyo sanoatida loyihalarni baholash va monitoring tizimlarining iqtisodiy samaradorlikka 

ta’sirini har tomonlama o‘rganishga imkon berdi. Tahlil qilish uchun tanlab olingan 15 ta ilmiy manba asosida 
monitoring va baholash amaliyotining iqtisodiy ko‘rsatkichlarga bevosita va bilvosita ta’sirini aniqlashga 
qaratilgan tizimli yondashuv shakllantirildi.

Birinchi bosqichda, investitsion loyihalarni baholashda keng qo‘llanilayotgan an’anaviy moliyaviy 
ko‘rsatkichlar – net bugungi qiymat (NPV), ichki foyda normasi (IRR), qaytish muddati (Payback Period), 
foydalilik indeksi (PI) – tahlil qilindi. Bu indikatorlar loyihaning moliyaviy jihatdan qanchalik foydali ekanini 
aniqlash uchun qo‘llaniladi. Natijalarga ko‘ra, mazkur ko‘rsatkichlar kimyo sanoatida faoliyat yurituvchi 
korxonalarning qaror qabul qilish jarayonlarida hal qiluvchi ahamiyat kasb etadi. Biroq bu mezonlar xavfsizlik, 
ekologik barqarorlik va operatsion ishonchlilik kabi omillarni to‘liq hisobga olmaydi. Shu sababli, loyihalarning 
umumiy iqtisodiy samaradorligini baholashda ularni yakka holda ishlatish yetarli emas.

Monitoring tizimlari ana shu mavjud bo‘shliqlarni to‘ldiruvchi vosita sifatida ko‘rib chiqildi. Xususan, tadqiqot 
natijalari ko‘rsatadiki, ishlab chiqarish xavfsizligi bilan bog‘liq monitoring faoliyati ishlab chiqarishdagi uzilishlar, 
texnologik nosozliklar va favqulodda holatlarning oldini olishga yordam beradi. Bu esa moliyaviy zararlarni 
kamaytiradi va iqtisodiy ko‘rsatkichlarning barqarorligini ta’minlaydi. “Return on Safety Investment” (ROSI) 
kabi indikatorlar yordamida xavfsizlik choralari natijasida yuzaga kelgan iqtisodiy foydani hisoblash imkoniyati 
yaratilgan. Bunday tahlil xavfsizlikka qaratilgan investitsiyalarni qaror qabul qilishda asoslashga xizmat qiladi.

Monitoring faoliyatining iqtisodiy samaradorlikka ijobiy ta’siri faqat xavfsizlik bilan chegaralanmaydi. 
Korxonalar o‘z monitoring tizimlarini ishlab chiqarish samaradorligini oshirish, texnologik jarayonlarni 
optimallashtirish va energiya resurslaridan foydalanishni nazorat qilish vositasi sifatida ham foydalanmoqda. 
Doimiy monitoring orqali energiya sarfi, xomashyo isrofi, uskunalarning ishga yaroqlilik holati, texnologik 
jarayonlarning uzluksizligi kabi ko‘rsatkichlar real vaqt rejimida kuzatilib, muammolar erta bosqichda aniqlanadi. 
Bu esa ishlab chiqarish tannarxining pasayishiga olib keladi.

Monitoring tizimi bosqichma-bosqich joriy qilinadi. Quyidagi rasm ushbu jarayonni tizimli tarzda ko‘rsatib 
beradi:

1-rasm. Loyihani monitoring qilish bosqichlari 1

Tahlil natijalariga ko‘ra, monitoring jarayonlariga axborot-kommunikatsiya texnologiyalarining, xususan, 
katta hajmdagi ma’lumotlarni qayta ishlash tizimlari va sun’iy intellekt asosida ishlovchi algoritmlarning 
integratsiyasi monitoring samaradorligini sezilarli darajada oshiradi. Bunday yondashuvlar ishlab chiqarishdagi 
o‘zgarishlarga tezkor javob berish, jarayonlar ustidan nazoratni kuchaytirish va qaror qabul qilishda aniqlikni 
ta’minlashga imkon beradi.

Monitoring darajasi o‘zgarishi bilan iqtisodiy samaradorlikka bo‘lgan ta’sir ham farqlanishi kuzatiladi. 
Quyidagi grafikda monitoring kuchaygan sari iqtisodiy samaradorlik foizi qanday o‘sishini ko‘rish mumkin:

2-rasm. Monitoring darajasi va iqtisodiy samaradorlik o‘zaro bog‘liqligi

1	  Muallif ishlanmasi

Bundan tashqari, ekologik monitoring va barqarorlik indikatorlarining tahlili shuni ko‘rsatdiki, korxonalar 
tomonidan chiqindilar miqdori, havoga chiqariladigan zararli gazlar, suv resurslaridan foydalanish samaradorligi 
kabi ko‘rsatkichlar ustidan olib boriladigan monitoring faoliyati nafaqat ekologik talablarni bajarishga, balki 
uzoq muddatli iqtisodiy foyda olishga ham xizmat qiladi. Tahlil qilingan manbalarda CGE (Computable 
General Equilibrium) modellar orqali barqarorlik va iqtisodiy natijalar o‘rtasidagi bog‘liqlik amaliy misollar 
asosida isbotlangan. Bu yondashuv barqarorlik indikatorlarini faqat ekologik kontekstda emas, balki iqtisodiy 
samaradorlik jihatidan ham baholash imkonini beradi.

Monitoring tizimlari doirasida hayotiy sikl tahlili (LCA) va Data Envelopment Analysis (DEA) modellaridan 
foydalanish loyihalarni baholashda alternativ variantlarni ko‘p mezonli yondashuv asosida tahlil qilish 
imkonini beradi. Bu esa qaror qabul qiluvchilarga resurslardan qanchalik samarali foydalanilayotgani, ishlab 
chiqarishning qaysi bosqichida eng ko‘p yo‘qotishlar sodir bo‘layotgani va qayerda optimallashtirish lozimligini 
aniq ko‘rsatib beradi. Tahlillar ushbu usullar yordamida loyihaviy jarayonlarning zaif nuqtalarini aniqlash va 
moliyaviy barqarorlikka ta’sir qiluvchi omillarni minimallashtirish imkoniyati mavjudligini ko‘rsatdi.

Yana bir muhim jihat – monitoringning strategik darajadagi qarorlar bilan bog‘liqligidir. Kimyo sanoatida 
monitoring natijalari asosida amalga oshirilgan investitsion qarorlar, uzoq muddatli ishlab chiqarish 
strategiyalarining barqarorligini ta’minlashga xizmat qiladi. Shuningdek, monitoring orqali to‘plangan 
ma’lumotlar asosida ishlab chiqiladigan tavsiyalar moliyaviy risklarni oldindan baholash va investitsiya portfelini 
diversifikatsiyalash imkoniyatini yaratadi.

X U L O S A  V A  T A K L I F L A R
Tadqiqot natijalari shuni ko‘rsatdiki, kimyo sanoatida loyihalarni baholash va monitoring qilish tizimlari 

iqtisodiy samaradorlikka bevosita ta’sir ko‘rsatadi. An’anaviy moliyaviy ko‘rsatkichlar (NPV, IRR va boshqalar) 
loyihaning rentabelligini baholashda muhim, ammo ular xavfsizlik, ishlab chiqarish ishonchliligi va ekologik 
omillarni yetarli darajada hisobga olmaydi. Monitoring tizimlari esa bu bo‘shliqlarni to‘ldirish imkonini beradi.

Xususan, xavfsizlik monitoringi orqali texnologik nosozliklar erta aniqlanadi, bu esa uzilishlar va moliyaviy 
yo‘qotishlarni kamaytiradi. Ekologik monitoring chiqindi miqdori, havo ifloslanishi va suv sarfini nazorat qilishga 
yordam beradi, natijada korxona xarajatlarini kamaytirish va barqaror ishlab chiqarishni ta’minlash imkoniyati 
yuzaga keladi. Shuningdek, sun’iy intellekt, axborot tizimlari va sensor texnologiyalari asosida ishlaydigan 
monitoring yechimlari qaror qabul qilish tezligini oshiradi va aniqlikni kuchaytiradi.

Tahlillar asosida quyidagi takliflar ishlab chiqildi:
Moliyaviy ko‘rsatkichlarni to‘ldiruvchi mezonlarni joriy etish. Investitsion loyihalarni baholashda xavfsizlik, 

texnologik uzluksizlik va ekologik omillarni asosiy ko‘rsatkichlar bilan birga qo‘llash kerak.
Monitoring tizimlarini bosqichma-bosqich joriy qilish. Ma’lumot yig‘ish, indikatorlarni tanlash, real vaqtli 

kuzatuv va natijalarni tahlil qilishdan iborat monitoring bosqichlari ishlab chiqarish samaradorligini oshiradi.
Sun’iy intellekt va raqamli texnologiyalarni integratsiya qilish. Monitoring jarayonlarini avtomatlashtirish 

orqali aniqlik oshadi, inson omiliga bog‘liqlik kamayadi.
Ekologik monitoringga ustuvorlik berish. Resurslardan foydalanishni nazorat qilish va chiqindi hajmini 

kamaytirish orqali iqtisodiy natijalarga erishish mumkin.
Ko‘p mezonli tahlil usullarini qo‘llash. LCA va DEA kabi modellar yordamida loyihalarni turli nuqtai nazardan 

baholab, eng maqbul variant tanlanadi.
Xulosa qilib aytganda, monitoring va baholash tizimlari kimyo sanoatida iqtisodiy samaradorlikni oshirish, 

tavakkalchiliklarni kamaytirish va qarorlarni asoslash uchun zarur vosita hisoblanadi.

